
Annotatsiya:  

ushbu maqolada interfaol mashqlar  asosida boshlang’ich sinf o’quvchilarida 

ijtimoiy ko’nikmalarini shakllantirishning bir qancha yo’llari ustida fikr-

mulohazalar keltirilib o’tiladi 

 

Kalit so’zlar: ijtimoiy pedagogika, ijtimoiylashuv, ijtimoiy moslashuv, 

indivuallashuv 

 

Har bir shaxsning jamiyatda  yashashi, uning  ijtimoiy  normalarga rioya  qilgan 

holda  o`ziga o`xshash shaxslar  bilan o`rnatadigan  murakkab o`zaro  

munosabatlari va  ularning ta’sirida  hosil bo`ladigan hodisalarning  pedagogik  

tabiatini va qonuniyatlarini  tushuntirib berish – ijtimoiy  pedagogikaning asosiy  

vazifasi ekanligi barchamizga ma’lum. Ijtimoiy pedagogikaning asosiy 

elementlaridan biri bu – ijtimoiylashuv hodisasi hisoblanadi.  

Ijtimoiylashuv uzoq davom etadigan va juda murakkab jarayon. Bir tomondan 

har qanday jamiyat o`z rivojlanish jarayonida ijtimoiy va axloqiy qadriyatlar, 

ideallar, axloqiy me’yorlar va qoidalar tizimini ishlab chiqadi, har bir bola 

jamiyatda mavjud bo’lgan qonun-qoidalarni qabul qilib, o`rganib mazkur 

jamiyatda yashash, uning to`laqonli a’zosi bo`lish imkoniga ega bo`ladi. Uning 

uchun jamiyat u yoki bu shaklda shaxsga maqsadga muvofiq tarzda ta’sir 

ko`rsatadi, uni ta’lim va tarbiya doirasida amalgi oshiradi. Ikkinchi tomondan, 

uning shakllanishiga turli g`oyalar, ijtimoiy muhit ta’sir ko’rsatadi.  

Ijtimoiy moslashuv ijtimoiy muhit talablariga insonning munosabat bildirishidir. 

SHunday qilib, ijtimoiylashuv (moslashuv) individning ijtimoiy mavjudodga 

aylanish jarayoni va natijasidir. 

Indivuallashuv insonning xali yoshligidayoq paydo bo’ladigan ob’ektiv 

ehtiyojlari bilan bog’liq jamiyatdagi o’z-o’zini egallashdir. Bu ehtiyoj: 

a) o’z qarashlariga ega bo’lish; 



International Conference on Developments in Education 
Hosted from Saint Petersburg, Russia 

https: econferencezone.org                                                               Feb  23rd 2023 

pg. 6 
 

b) o’ziga xosliklariga ega bo’lish; 

v) unga  tegishli bo’lgan masalalarni hal qilish, uning o’z darajasini aniqlab 

olishiga xalaqit beradigan hayotiy holatlarga qarshi turish xohishi sifatida 

namoyon bo’ladi. 

Yuqoridagi fikr-mulohazalardan kelib chiqqan holda, boshlang’ich sinf 

o’quvchilarining ijtiomiy ko’nikmalarini shakllantirishga yordam beruvchi bir 

qancha interfaol usullarni ko’rib chiqsak. 

Eng keng tarqalgan va ancha samarali usul bu – kichik guruhlarga bo’lib ishlash 

usulidir. Kichik guruhlarga bo`linadi va ularga reja asosida guruhlarga bo`lib 

beriladi hamda T-jadval asosida  yoritib berish topshirig`i beriladi. 

1-guruh 

Rahmdillik va xayr-sahovat faoliyati haqida 

ijobiy salbiy 

 

2-guruh 

O`zbekistonda xayr-sahovatning qaysi xususiyatlarini guvohi bo’lgansiz 

 

kamchiligi yutuqlari 

 

3-guruh 

Rahmdilillik haqida 

 

kamchiligi yutuqlari 

 

Ushbu metod bolada ijtimoiy munosabatning ijobiy va salbiy taraflarini, yutuq va 

kamchiliklarini ajratishda qo’l keladi. (4-sinflar uchun) 

 

FSMU: «Bo’lajak kasbingiz haqida o’ylab ko’rdingizmi? Nega aynan shu 

kasbni tanladingiz?» 

FIKR ingizni bayon eting:  

Fikringizning bayoniga SABAB 

ko’rsating: 

 

Fikringiz isbotlashga MISOL 

keltiring: 

 

Fikringizni umumlashtiring  

Ushbu metod bolaning fikrlash qobiliyatini charxlaydi, uni o’ylashga undaydi. 

Bola kelajakda o’zini qaysi kasb egasi sifatida tasavvur qiladi. Bu kasbni egallash 

uchun nimalar qilishi kerakligi haqida fikr-mulohaza yuritadi. 

 

«CHARXPALAK» METODI 

Metodning  maqsadi:  ta’lim  oluvchilarda  muayyan  mavzu  bo’yicha  

o’zlashtirilgan axborotlarni  analiz-sintez  qilish,  baholash  va  mustaqil-ijodiy  

ishlash  ko’nikmalarini shakllantirishga xizmat qiladi. 

 

Metodni amalga oshirish tartibi: 

1-bosqich.  O’quvchilar to’rt  kishidan  iborat  kichik  guruhlarga  bo’linadi  va  

ularga  aniq mavzu bo’yicha tayyorlangan  tarqatma materiallar tarqatiladi; 

2-bosqich.  Berilgan  harakat  xususiyatlari  ichidan  o’zlari  to’g’ri  deb  topgan  

harakatni  ko’rsatilgan kataklar ichiga maxsus belgilar (+, -, X, Y)  bilan belgilash 

tushuntiriladi; 

3-bosqich.  Har  bir  guruh  a’zosi  individual  tarzda  ko’rsatilgan  kataklarga  o’z  

javoblarni belgilaydi  va  o’qituvchi  navbatdagi  bosqichda  guruhlarning  

javoblar  varaqasini  soat  strelkasi tartibida almashtiradi; 

4-bosqich.  Bu  harakat  to  har  bir  guruhning  dastlabki  ishi  o’ziga  qaytib  

kelguniga  qadar takrorlanadi.  Tarqatma  materiallar  o’z  egalariga  yetib  

kelganidan  so’ng  o’qituvchi  to’g’ri javoblarni o’qib eshittiradi. 

5-bosqich.  O’quvchilar  to’g’ri  javoblarni  dastlabki  belgilari  bo’yicha  

tekshirib,  har  bir to’g’ri javobni «1» ball bilan baholaydilar. 

6-bosqich.  Metod  yakunida  o’qituvchi  baholash  mezonini  o’qib  eshittiradi  

va  har  bir talaba  o’z-o’zini  baholaydi. (Masalan,  harakatlar  20 ta  bo’lsa,  

bunda: 18-20 to’g’ri  javob  uchun «a’lo»,  15-17  ta  to’g’ri  javob  uchun  

«yaxshi»,  12-14  ta  to’g’ri  javob  uchun  «qoniqarli»  baho beriladi.)  

Yuqorida keltirib o’tilgan metodlar bolaning tafakkurini rivojlantiradi, o’zini 

jamiyatda lerakli shaxs sifatida rivojlantirish uchun asos bo’la oladi.  

